Republika e Kosovés

Republika Kosovo - Republic of Kosovo
Kuvendi - Skupstina - Assembly

Ligji Nr.04/L - 095

PER DIASPOREN DHE MERGATEN

Kuvendi i Republikés sé Kosovés;
Né bazé té nenit 65 (1) té Kushtetutés sé Republikés sé Kosovés,

Miraton

LIGJ PER DIASPOREN DHE MERGATEN

KREU |
DISPOZITA TE PERGJITHSHME

Neni 1
Qéllimi dhe fushéveprimi

1. Qéllimi i kétij ligji éshté ruajtja dhe kultivimi i identitetit kombétar, gjuhésor, kulturor e
arsimor té pjesétaréve té diasporés dhe mérgatés, dhe lidhshmériné e tyre me institucionet e
Republikés sé Kosoveés.

2. Ky ligj, po ashtu ka pér géllim gé té ndihmojé né organizimin e mérgimtaréve né shtetet e
ndryshme ku jetojné ata si dhe té& ndihmojé, nxisé dhe zhvillojé marrédhénie ndérkulturore né
mes té Republikés sé Kosovés me shtetet ku mérgimtarét jané prezent.



Neni 2
Pérkufizimet

1. Shprehjet e pérdorura né keté ligj kané kéto kuptime:
1.1. Mérgimtar apo pjesétar i diasporés dhe mérgatés - ¢do person gé ka vendbanim apo
vendgéndrim jashté Republikés se Kosovés dhe gé ka lindur apo ka prejardhje familjare
nga Kosova.
1.2. Qeveria - Qeveria e Republikés s& Kosoves;

1.3. Ministria - Ministria pérkatése pér diasporén;

1.4. QKKDM - Qendra Kulturore té Kosovés pér Diasporén dhe Mérgatén, té themeluara
né vendet me interes pér diasporén dhe pér Republikén e Kosovés.

KREU Il
ORGANET PERGJEGJESE PER MARREDHENIET ME DIASPOREN DHE
MERGATEN

Neni 3
Organet pérgjegjése
Qeveria bén koordinimin e realizimit té interesave té mérgimtaréve, népérmjet ministrive
pérkatése dhe Qendrave Kulturore té Kosovés pér Diasporén dhe Mérgatén.
Neni 4
Ministria pér Diasporé
1. Ministria, ka pérgjegjésité né vijim:

1.1. harton, propozon dhe zbaton politikat dhe legjislacionin pér promovimin e vlerave té
diasporés dhe mérgatés, dhe mbikéqyré zbatimin e tyre;

1.2. ndihmon né promovimin, ruajtjen, kultivimin e identitetit kulturor, gjuhésor, dhe
arsimor té mérgimtaréve.

1.3. ndihmon né zbatimin e plan programit arsimor pér mérgimtarét té hartuara nga
Ministria pérkatése pér arsim;

1.4. zbaton politikat né sferén e kulturés pér mérgimtarét;



1.5. harton, zbaton dhe koordinon studime, hulumtime, programe té fushés sé
migracionit;

1.6. ofron informata, koordinon dhe pérkrah investimet né Kosové té mérgimtaréve;
1.7. né bashké&punim me institucionet tjera pérkatése harton regjistrin e mérgimtarét;

1.8. né bashképunim me institucionet pérkatése harton dhe pérditéson regjistrin e
shogatave dhe formave tjera té organizimit té mérgimtaréve;

1.9. koordinon QKKDM-té;

1.10. né koordinim dhe bashképunim me QKKDM-té pérgatité raporte pér Qevering, pér
gjendjen e diasporés dhe mérgatés;

1.11. pérgatit, koordinon dhe mbikéqyré zbatimin e Strategjisé pér Diasporén dhe
mergatén;

1.12. bashképunon dhe koordinon aktivitetet me institucionet tjera shtetérore, komunale,
shogériné civile dhe organizatat e shogatat brenda dhe jashté Kosovés pér pérmirésimin e
pozités sé diasporés dhe mérgatés;

1.13. me miratimin e Qeverisé, dhe né bashképunim dhe koordinim me Ministriné e
Punéve té Jashtme bashképunon dhe koordinon aktivitetet me institucionet e shteteve
tjera, pér pérmirésimin e pozités sé diasporés dhe mérgatés;

1.14. i raporton ¢do vit Qeverisé, pér veprimtariné e ministrise;

1.15. kryen edhe detyra té tjera, gé i caktohen Ministrisé me legjislacionin pérkatés né
fuqi.

2. Struktura dhe organizimi i Ministrisé rregullohet me akt nénligjor té cilén e aprovon Qeveria.

Neni 5
Qé&llimi i themelimit té gendrés kulturore té Kosovés pér diasporén dhe mérgatén

1. QKKDM-té themelohen me géllim té ruajtjes dhe kultivimit té identitetit kombétar, gjuhésor,
kulturor e arsimor té mérgimtaréve dhe té forcojé lidhshmériné e tyre me institucionet e
Republikés sé Kosoveés.

2. QKKDM-té themelohen né vendet me interes pér diasporén dhe mérgatén si dhe pér
Republikén e Kosovés.

3. QKKDM-té regjistrohen si subjekte juridike, jo profitabile, né pajtim me ligjet né fuqgi t&
vendeve, ku ato veprojné.



Neni 6
Pérgjegjésité e QKKDM-sé

1. QKKDM-ja ka pérgjegjési té:
1.1. promovojé njohuri té pérgjithshme pér Kosovén;

1.2. nxisé dhe zhvillojé njohuri pér gjuhét, kulturén dhe trashégiminé kulturore té
Kosovés, té pércaktuar me kété ligj dhe me akte té tjera nénligjore;

1.3. nxisé bashképunimin shkencor, teknik, teknologjik, sportiv dhe ekonomik né mes
Kosovés dhe mérgimtaréve;

1.4. ofron mérgimtaréve informata dhe udhézime pér investimet né Kosové, lehtésimet
fiskale, organizime kulturore e arsimore, takime me bashkatdhetarét dhe strukturat
udhéheqése té Kosovés dhe shteteve pérkatése ku jetojné, pérkrahje népérmjet diasporés
pér komunikim me strukturat politike té vendeve pérkatése pér zhvillimin e demokracisé
e ekonomisé né Kosové dhe fushata té opinionit publik pér Kosovén né vendet
mikpritése;

1.5. mbéshteté dhe organizojé té rinjté dhe grup moshat e ndryshme té mérgimtaréve,
veprimtarité kulturore, edukative e sportive, ményrat dhe format e informimit té rregullt e
té gjithanshém;

1.6. nxisé investimet e kapitalit t&¢ mérgimtaréve né vendlindje;

1.7. promovojé avancimin né fushén e arsimit dhe edukimit qé burojné dhe dalin nga ky
ligj; dhe

1.8. kryen detyra tjera té pércaktuara nga Qeveria dhe legjislacioni tjetér né fugi.

Neni 7
Funksionimi i QKKDM-ve

1. Drejtori i QKKDM-sé zgjidhet me konkurs publik nga komisioni i eméruar né pérbérje prej
pesé (5) anétaréve:

1.1. njé (1) pérfagésues nga ZKM-ja;
1.2. dy (2) pérfagésues nga Ministria pérkatése pér Diasporén;
1.3. njé (1) pérfagésues nga Ministria pérkatése pér Kulturés;

1.4. njé (1) pérfagésues nga Ministria pérkatése pér Puné té Jashtme.



2. Paga e drejtorit té caktuar né QKKDM-sg, do té jeté e barasvlershme me pagén sekretarit té
ambasadés ku vepron Qendra.

3. Struktura, organizimi, funksionimi si dhe zgjedhja e drejtorit t¢ QKKDM-sé rregullohet me
akte nénligjore té cilat i propozon Ministria pérkatése pér Diasporén dhe aprovohen nga Qeveria.

Neni 8
Financimi i QKKDM-sé

1. Mjetet pér veprimtari t8 QKKDM-sé sigurohen nga kéto burime:
1.1. nga buxheti i Republikés sé Kosovés;
1.2. nga anétarésimi;
1.3. donacionet dhe

1.4. burimet e tjera né pajtim me legjislacionin ku vepron QKKDM;

KREU I11
RUAJTJA DHE KULTIVIMI | IDENTITETIT GJUHESOR, KULTUROR E ARSIMOR
NE DIASPORE DHE MERGATE

Neni 9
Pérkrahja pér mésimin dhe avancimin e gjuhéve zyrtare té Kosovés

1. Pér mérgimtarét, Qeveria e pérmes ministrisé pérkatése pér diasporé, ndihmon né Kkrijimin e
kushteve pér ruajtjen dhe mésimin e gjuhéve zyrtare t€ Republikés sé Kosovés dhe né gjuhét e
komuniteteve tjera né té cilat zhvillohet sistemi arsimor né Kosove.

2. Ministria né bashképunim me Ministriné pérkatése pér arsim, sipas programit arsimor,
ndihmon dhe pérkrahé zhvillimin e procesit mésimor té punonjésve té arsimit té€ gjuhéve zyrtare
té Kosovés dhe né gjuhét e komuniteteve tjera né té cilat zhvillohet sistemi arsimor né Kosové,
né vendet ku mérgimtarét jané né numér mé té madhe dhe ku éshté njé shtrirje mé kompakte apo
ku ka interes té vecanté shtetéror.

3. Ministri nénshkruan marréveshje bilaterale me vendet pérkatése ku jetojné pjesétarét e
diasporés sé saj, pér organizimin e procesit mésimor té gjuhéve zyrtare dhe kulturés sé
Republikés sé Kosovés dhe né gjuhét e komuniteteve tjera né té cilat zhvillohet sistemi arsimor
né Kosoveé.



4. Organizimi i procesit mésimor dhe pérzgjedhja e arsimtaréve né vendet pérkatése ku jeton dhe
vepron diaspora, rregullohet me akt nénligjor té propozuar nga Ministria né bashképunim me
Ministriné pérkatése pér arsim dhe miratuar nga Qeveria.

5. Ministria pér realizimin procesit arsimor, sipas paragrafit 4. t& kétij neni do t’i bashkérendit
dhe koordinojé punét me vendet e rajonit me interesa té pérbashkéta.

6. Ministria, né bashképunim me Ministriné pérkatése pér arsim, ndihmon né:

6.1. shpérndarjen e librave té vecanté, né vendet ku jeton dhe vepron diaspora dhe
mérgata e Kosovés, pér mésimin dhe avancimin e gjuhéve zyrtare dhe té kulturés sé
Republikés se Kosovés dhe né gjuhét e komuniteteve tjera né té cilat zhvillohet sistemi
arsimor né Kosové;

6.2. libra letrar, kulturor dhe té trashégimisé kulturore té Kosovés;
6.3. materiale té tjera edukativo - arsimore;

6.4. gasje elektronike né tekstet shkollore t& Kosovés, né njé fage té vecanté té Internetit
pér diasporén dhe mérgatén e saj.

7. Ministria né bashképunim me Ministriné pérkatése pér arsim:

7.1. pérgatit dhe zbaton programe pér mésimin e gjuhéve zyrtare né distancé népérmjet
Internetit dhe mjetet elektronike t& komunikimit masiv, si dhe mésimin e kulturés dhe té
historisé sé Republikés sé Kosovés,

7.2. organizon seminare trajnuese pér mésuesit; dhe

7.3. promovon dhe merr masa t& ndryshme pér inkurajimin e mésimit plotésues pér
mérgimtarét.

Neni 10
Bashképunimi kulturor dhe promovimi i trashégimisé kulturore té Kosovés
1. Ministria, né bashképunim me Ministriné pérkatése pér kulturé, pérkrahé aktivitetet kulturore
dhe sportive té mérgimtaréve, me synim ruajtjen dhe zhvillimin e identitetit, ruajtjes sé

trashégimisé kulturore si dhe promovimit e shtrirjes sé tyre.

2. Né kuadér té Muzeut té Kosovés themelohet njé seksion i vecanté pér diasporén dhe mérgatén.



Neni 11
Informimi

1. Televizioni publik i Republikés sé Kosovés obligohet gé té sigurojé gjashté pérgind (6 %) deri
né nénté pérqind (9%) té skemés programore mujore, pér program, enkas, pér diasporén dhe
mérgatén e Republikés sé Kosoveés.

2. Qeveria ofron qasje né informacion dhe integrim e bashképunim né fushén e informimit,
pérfshiré kétu, ofrimin e informacionit pér shtetasit jashté vendit lidhur me ngjarjet né
Republikén e Kosovés, dhe anasjelltas, informacion né Kosové lidhur me mérgimtarét/et.
Vémendje e vecanté do t’i kushtohet pérdorimit té informimit té avancuar elektronik.

3. Qeveria e Republikés sé Kosové nxité dhe inkurajon punén e mediave té pjesétaréve té
diasporés sé Kosovés, bazuar né efikasitetin dhe racionalitetin e veprimtarisé sé tyre.

Neni 12
Ekonomia dhe shkenca

1. Ministria i kushton vémendije té vecanté fugizimit té lidhjeve ekonomike, bashképunimit né
fushén e shkencés dhe zhvillimit té teknologjive té reja ndérmjet mérgimtaréve dhe
institucioneve té shtetit té Kosovés, pérmes bashképunimit ekonomik népérmjet masave té
ndryshme té politikés ekonomike sipas legjislacionit né fugi, té Republikés sé Kosovés.

2. Ministria pérkrahé bashképunimin e shkencétaréve pjesétaré té diasporés dhe mérgatés sé

Kosovés té cilét jetojné jashté vendit dhe forcon bashképunimin né projektet kérkimore
institucionale.

Neni 13
Cmimi vjetor i Diasporés dhe Mérgatés

1. Ministria e Diasporés themelon Cmimin vjetor té Diasporés dhe Mérgatés pér grupin apo
mérgimtarin me té suksesshém gjaté vitit.

2. Kriteret dhe ményra e ndarjes se ¢mimit rregullohet me akt nénligjor ge e nxjerr Ministria e
Diasporés.
Neni 14
Dita e Diasporés dhe Mérgatés

1. Dita e Diasporés dhe Mérgatés éshté 2 Gushti.

2. Qeveria e Kosovés me manifestim té vecanté e shénon Ditén e Diasporés dhe Mérgatés.



KREU IV
DISPOZITAT KALIMTARE DHE PERFUNDIMTARE

Neni 15
Strategjia pér diasporén dhe mérgatén

Qeveria e Republikés sé Kosovés, brenda njé (1) viti, nga hyrja né fuqi e kétij ligji, miraton
Strategjiné pér diasporén dhe mérgatén, gé e harton dhe e propozon Ministria.

Neni 16
Themelimi i QKKDM-ve

1. Varésisht nga mundésité buxhetore, Qeveria e Kosovés me propozimin e Ministrisé me
vendim té vecanté, do té vendosé pér themelimin e QKKDM-ve, né vendet me interes pér
diasporén dhe mérgatén, dhe pér Republikén e Kosovés.

2. Institucionet e ndikuara né kété ligj, sipas mundésive buxhetore té lejuara me Ligjin vjetor té
buxhetit i pérmbushin obligimet e tyre.

Neni 17
Aktet nénligjore

Qeveria, pér zbatim té kétij ligji miraton aktet nénligjore, brenda gjashté (6) muajsh nga hyrja né
fuqi e ligjit.

Neni 18
Agjencia e Mérgatés sé Kosoveés

Me hyrjen né fuqi té kétij ligji Agjencia e Mérgatés sé Kosovés, népunésit civilé dhe buxheti i
Agjencisé, si dhe asetet tjera, do t’i transferohen Ministrisé pér Diasporé té Kosovés.

Neni 19
Shfuqizimi

Me hyrjen né fuqi té kétij ligji, shfugizohet Ligji nr. 03/L-171 pér Mérgatén e Kosovés i
shpallur né Gazetén Zyrtare Nr. 69 (20 maj 2010)



Neni 20
Hyrja né fuqi

Ky ligj hyn né fugi pesémbédhjeté (15) dité pas publikimit né Gazetén zyrtare t€ Republikés sé
Kosovés.

Ligji Nr. 04/L - 095
31 maj 2012

Kryetari i Kuvendit té Republikés sé Kosovés,

Jakup KRASNIQI



